
YER BOZORI INFRATUZILMASINI 
RIVOJLANTIRISH MEXANIZMLARINI 
TAKOMILLASHTIRISH
Ubaydov Mirshod Ismailovich
Toshkent davlat iqtisodiyot universiteti,
mustaqil izlanuvchisi

Annotatsiya. Ushbu tezisda yer bozori infratuzilmasini rivojlantirishning asosiy mexanizmlari o‘rganilgan. 
Yer munosabatlarini samarali tashkil etishda institutsional-huquqiy, iqtisodiy-moliyaviy, tashkiliy-infratuzilmaviy 
va axborot-raqamli mexanizmlarning ahamiyati yoritilgan. Hududlar kesimidagi ma’lumotlar asosida yer 
bozoriga oid xizmatlarni takomillashtirish bo‘yicha takliflar ishlab chiqilgan.

Kalit so‘zlar: yer bozori, yer bozori infratuzilmasi, yer resurslari, yer munosabatlari, raqamlashtirish, 
iqtisodiy mexanizm, yer boshqaruvi.

Abstract. This thesis examines the main mechanisms for developing land market infrastructure. It 
highlights the importance of institutional, legal, economic, financial, organizational, infrastructural, and digital 
mechanisms in improving land relations. Based on regional data, practical proposals for improving land market 
services are developed.

Keywords: land market, land market infrastructure, land resources, land relations, digitalization, economic 
mechanism, land management.

Аннотация. В тезисе рассмотрены основные механизмы развития инфраструктуры земельного 
рынка. Раскрыта роль институционально-правовых, экономико-финансовых, организационно-
инфраструктурных и информационно-цифровых механизмов в совершенствовании земельных 
отношений. На основе региональных данных разработаны практические предложения по 
совершенствованию услуг земельного рынка.

Ключевые слова: земельный рынок, инфраструктура земельного рынка, земельные ресурсы, 
земельные отношения, цифровизация, экономический механизм, управление земельными ресурсами.

K I R I S H 
Keyingi yillarda mamlakatimiz qishloq xoʻjaligini isloh qilish, xususan sohada davlat boshqaruvi tizimini 

takomillashtirish, bozor munosabatlarini keng joriy qilish, qishloq xoʻjaligi mahsulotlarini yetishtiruvchi, qayta 
ishlovchi va sotuvchi subyektlar oʻrtasidagi munosabatlarning huquqiy asosini mustahkamlash, sohaga 
investitsiyalarni jalb qilish, resurstejamkor texnologiyalarni joriy etish hamda qishloq hoʻjaligi mahsulotlari 
ishlab chiqaruvchilarni zamonaviy texnikalar bilan taʼminlash borasida muayyan ishlar amalga oshirilmoqda. 
Ishlab chiqarishni diversifikatsiya qilish, yer va suv munosabatlarini takomillashtirish, qulay agrobiznes muhitini 
va yuqori qoʻshilgan qiymat zanjirini yaratish, kooperatsiya munosabatlarini rivojlantirishni qoʻllab-quvvatlash, 
sohaga bozor mexanizmlarini, axborot-kommunikatsiya texnologiyalarini keng joriy etish, shuningdek, ilm-fan 
yutuqlaridan samarali foydalanish hamda kadrlar salohiyatini oshirish maqsad [1] qilingan.

Bozor iqtisodiyoti sharoitida yer munosabatlarini isloh qilish asosidagi yerga bo‘lgan mulkchilik shakllarining 
o‘zgarishi va unga mos ravishda yer bozorini shakllantirish muhim vazifalardan hisoblanadi [2].

Yerdan foydalanish iqtisodiyoti asoslari jamiyat va iqtisodiyotda yerni tasarruf qilish, yerga egalik qilish, 
yerdan foydalanish shakllari, yerni takror ishlab chiqarish sikli va uning davrlari, yer munosabatlarini tartibga 
solishda iqtisodiy jihatlarning ustuvorligi, yerdan foydalanishning iqtisodiy tamoyillari, tarmoqlar, sohalar, hududlar 
bo‘yicha yerlarning taqsimlanishi va qayta taqsimlanishi, qishloq xo‘jaligi yer turlari, yer ijarasi munosabatlari, 
yer rentasi, yerning narx ko‘rinishidagi bahosini belgilash, yer resurslari uchun to‘lovlar (yer solig‘i va yer ijarasi 
haqi), ipoteka kreditlari, yerdan foydalanishni boshqarishning iqtisodiy vazifalari, yerni xususiylashtirish, yer 
bozori, yerning investitsiyaviy xususiyatlari, yer resurslaridan foydalanish samaradorligi kabi ko‘plab muhim 
iqtisodiy kategoriyalardan tarkib topgan [3].

Yer bozori infratuzilmasini samarali rivojlantirish o‘zaro bog‘liq institutsional-huquqiy, iqtisodiy-moliyaviy, 
tashkiliy-infratuzilmaviy, axborot-raqamli hamda ekologik-ijtimoiy mexanizmlarning uyg‘un faoliyatini talab 

etadi. Mazkur mexanizmlarni kompleks ravishda takomillashtirish yer resurslaridan oqilona foydalanish, 
bozor jarayonlarining shaffofligini oshirish, investitsiyaviy faollikni rag‘batlantirish va yer munosabatlarining 
barqaror rivojlanishiga xizmat qiladi. Yer bozori infratuzilmasini rivojlantirishning asosiy mexanizmlari 
1-rasmda keltirilgan.

 

Yer bozori 
infratuzilmasini 

samarali 
rivojlantirish

Axborot-raqamli mexanizm:
- yer kadastri; 

- yagona elektron ma’lumotlar 
bazasi; 

- yer uchastkalari haqidagi ochiq 
axborot; 

- elektron savdo va monitoring 
tizimlari.

Ekologik va ijtimoiy 
mexanizm:

- yer unumdorligini saqlash;
- barqaror yer foydalanish; 

ekologik talablar; 
- manfaatlar muvozanati;

- qishloq hududlarini barqaror 
rivojlantirish.

Institutsional-huquqiy 
mexanizm:

- mulk va foydalanish 
huquqlarining aniqligi; 

- yer bitimlarini tartibga solish;
huquqiy kafolatlar; 

- standart va me’yorlarni 
takomillashtirish.

Iqtisodiy-moliyaviy mexanizm:
- yerning iqtisodiy bahosi; 

- ijara va to‘lov mexanizmlari; 
kredit va ipoteka vositalari;

- investitsiyalarni 
rag‘batlantirish;

- differensial soliq mexanizmlari.

Tashkiliy-infratuzilmaviy 
mexanizm:

- yer bozori institutlari;
- davlat va xususiy xizmat 
ko‘rsatuvchi tashkilotlar;

- konsalting, baholash, sug‘urta 
va vositachilik xizmatlari.

1-rasm. Yer bozori infratuzilmasini rivojlantirish 
mexanizmlarini takomillashtirish modeli1

Yer bozori infratuzilmasining samarali faoliyat yuritishida yer uchastkalariga oid arizalarni qabul qilish, 
ko‘rib chiqish va tegishli qarorlarni qabul qilish jarayonlarining izchil tashkil etilishi muhim ahamiyat kasb etadi. 
Hududlar kesimida kelib tushgan arizalar va ularning ko‘rib chiqilish holatini tahlil qilish yer munosabatlarini 
tartibga solish amaliyotidagi hududiy xususiyatlarni aniqlash hamda xizmat ko‘rsatish mexanizmlarini yanada 
takomillashtirish imkonini beradi. 2026-yilda hududlar bo‘yicha arizalarning ko‘rib chiqilish holati 1-jadvalda 
keltirilgan.

1	  Manba: muallif tomonidan Sharyi va Nesterenko (2020)ning institutsional yondashuvlari asosida ishlab chiqilgan.

2026-yil, 25-fevral.
FUQAROLAR PLASTIK KARTALARI KIBRXAVFSIZLIGINI TA’MINLASH 
TIZIMINI TAKOMILLASHTIRISH” (MY CARD MOBIL ILOVASI)

1-jadval
O‘zbekiston Respublikasi hududlari kesimida yer munosabatlariga oid arizalarning ko‘rib chiqilish holati, 2026-yil

T/r Hudud nomi
Jami 

arizalar 
soni

2026-yilda 
kelib tushgan 
arizalar soni

Shundan:
Rad etilgan arizalar

Ko‘rib chiqish 
jarayonidagilar 

soni

To‘lov qilish 
jarayonidagilar 

soni
Vakolatli 
organlar 
rad etgan

Fuqarolar 
to‘lov qilish 

jarayonida rad 
etilgan

JAMI: 116 174 10 423 67 110 14 155 922 519

1 Qoraqalpog‘iston 
Respublikasi 5 306 684 1 843 618 33 98

2 Andijon viloyati 2 817 160 1 993 349 15 8
3 Buxoro viloyati 4 624 552 3 465 322 56 14
4 Jizzax viloyati 3 765 417 2 666 334 21 7

5 Qashqadaryo 
viloyati 7 432 440 5 393 603 27 7

6 Navoiy viloyati 1 572 210 1 119 152 13 17

7 Namangan viloyati 4 574 170 4 001 214 32 3

8 Samarqand viloyati 4 965 442 3 421 593 24 12

9 Surxondaryo 
viloyati 7 047 506 4 626 726 34 29

10 Sirdaryo viloyati 3 553 287 2 788 355 7 13
11 Toshkent viloyati 17 872 1 555 11 547 1 311 412 26
12 Farg‘ona viloyati 5 238 681 2 368 719 41 44
13 Xorazm viloyati 30 838 1 614 13 064 6 034 92 57
14 Toshkent shahri 16 571 2 705 8 816 1 825 115 184

Manba: vakolatli organlarning 2026-yilgi ma’lumotlari asosida muallif tomonidan tuzilgan.

1-jadval ma’lumotlariga ko‘ra, 2026-yilda hududlar kesimida jami 116 174 ta ariza qayd etilgan. Arizalar 
soni bo‘yicha Xorazm viloyati (30 838 ta), Toshkent viloyati (17 872 ta) va Toshkent shahri (16 571 ta) yuqori 
ko‘rsatkichlarni namoyon etgan. Nisbatan kam arizalar Navoiy (1 572 ta) va Andijon (2 817 ta) viloyatlarida qayd 
etilgan. Bu holat yer munosabatlariga oid murojaatlar faolligi hududlar kesimida sezilarli farqlanishini ko‘rsatadi.

Shuningdek, arizalarning ko‘rib chiqilish bosqichlari bo‘yicha hududlar o‘rtasidagi tafovutlar yer bozori 
infratuzilmasini rivojlantirishda elektron xizmatlarni takomillashtirish, arizalarni ko‘rib chiqish jarayonlarini 
optimallashtirish hamda hududiy xizmat ko‘rsatish mexanizmlarini rivojlantirish muhimligini ko‘rsatadi. Mazkur 
yo‘nalishdagi chora-tadbirlar yer bozorida axborot almashinuvining tezkorligini oshirish, xizmatlardan foydalanish 
imkoniyatlarini kengaytirish va yer munosabatlarini boshqarish samaradorligini yanada yaxshilashga xizmat 
qiladi.

X U L O S A  V A  T A K L I F L A R
Olib borilgan tadqiqot natijalari yer bozori infratuzilmasini samarali rivojlantirish yer munosabatlarini 

bozor tamoyillari asosida tashkil etish, yer resurslaridan oqilona foydalanish hamda ushbu sohadagi 
xizmatlar samaradorligini oshirishning muhim shartlaridan biri ekanligini ko‘rsatdi. Yer bozori infratuzilmasini 
takomillashtirish alohida mexanizmlarni rivojlantirish bilangina cheklanmasdan, institutsional-huquqiy, 
iqtisodiy-moliyaviy, tashkiliy-infratuzilmaviy, axborot-raqamli hamda ekologik-ijtimoiy mexanizmlarning o‘zaro 
uyg‘un faoliyatini ta’minlashni talab etadi. Mazkur mexanizmlarning kompleks rivojlantirilishi yer resurslaridan 
foydalanish samaradorligini oshirish, bozor jarayonlarining shaffofligini ta’minlash va investitsiyaviy faollikni 
rag‘batlantirish imkonini beradi. 

Tadqiqot natijalaridan kelib chiqib, birinchidan, yer uchastkalari va ularga bo‘lgan huquqlar haqidagi 
ma’lumotlarni yagona elektron axborot tizimida integratsiyalash hamda ochiq ma’lumotlardan foydalanish 
imkoniyatlarini kengaytirish; ikkinchidan, yer munosabatlariga oid arizalarni qabul qilish, ko‘rib chiqish va 
to‘lov jarayonlarini yanada raqamlashtirish orqali xizmat ko‘rsatish tezkorligini oshirish; uchinchidan, yerning 

iqtisodiy qiymatini haqqoniy baholash, ijara va to‘lov mexanizmlarini takomillashtirish hamda investitsiyalarni 
rag‘batlantiruvchi iqtisodiy vositalardan samarali foydalanish; to‘rtinchidan, baholash, konsalting, sug‘urta va 
vositachilik xizmatlarini rivojlantirish orqali yer bozori professional infratuzilmasini mustahkamlash; beshinchidan, 
yer resurslaridan oqilona va barqaror foydalanishni ta’minlashda iqtisodiy manfaatdorlik bilan ekologik talablar 
uyg‘unligini kuchaytirish taklif etiladi. Ushbu yo‘nalishlar tezisda ishlab chiqilgan yer bozori infratuzilmasining 
asosiy mexanizmlari bilan bevosita uyg‘unlashadi. 

